
Illup sananeqarneranut akiusup minnerpaaffissaata inatsisitigut aalajanger-sarneqartup 

appartinneratigut pisortat inissiaataanni attartortittakkani ineqarnermut akiliutip 

appartinneqarnissaanut periarfissat misissoqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut. Misissuinikkut 

ineqarnermut akiliutip, illup sananeqarneranut akiusup, piginnittut aningaasaliissutinit 

iluanaarutissaasa aammalu ineqarnermut tapiissutit allanngornerisa imminnut 

ataqatigiinnerat paasinarsisinneqassapput kiisalu aserfallatsaaliinissamut pilersaarutit 

attatiinnarneqarnissaat isiginiarneqassalluni. Kiisalu illup illuutit aserfallassimasut 

sananeqarneranni naliusup ingerlaavartumik nalikillilerne-qartarnerani pitsaaqutit 

ajoqutillu misissuinikkut qulaajarneqassapput. Misissuinerup inerneri Inatsisartunut 

kingusinnerpaamik UKA 2021-mi agguaanneqassapput. 

(Inatsisartunut ilaasortaq Erik Jensen, Siumut) 

 

Partii Naleqqamiit Inatsisartunut ilaasortaq Erik Jensen, Siumut qutsavigerusupparput 

siunnersuutaannut. 

Illup sananeqarneranut akiusup minnerpaaffissaata inatsisitigut aalajangerne-qartup 

appartinneratigut pisortat inissiaataanni attartortittakkani ineqarnermut akiliutip 

appartinneqarnissaanut periarfissat misissoqqullugit Naalakkersuisut peqquneqarnissaanik 

Inatsisartut aaliangiiffigisassaattut siunnersuut. 

Illut inissiallu nutaanngilisut pisortat inissiaataanni attartortakkani ineqarner-mut akiliutip 

appartinneqarnissaanut iliuuseqarnissaq misissuisoqanngikka-luarluni qanoq 

iliuuseqarnikkut piaartumik timitaliisoqarniarnissaa Partii Naleqqamiit pingaartutut 

isigaarput. 

Partii Naleqqamiit siunnersuutigineqartutuut sanaartornermi 

appassinnerpaaffimmiititsinissamik kvadratmeterimut 3.500 kr. 

Akikinnerpaaffimminiitinnissaa kisimi naammanngilluinnartoq takusinnaareerparput. 

Taamaammat allatuut iliuuseqarnikkut aaqqissuussinissaq pisariaqarluinnarpoq. 

Maluginiarparputtaaq Naalakkersuisut suliamik 2020-mi februaarip arferngani Inissianut 

Tamarmiusunut Pilersaarut akueraat, tassanilu siunissami pisortat inissiaataasa siunissaannut 

tunngavissat anguniagassallu aalajangersarneqarput, ilaatigullu ineqarnermut akiliutit 

imminnut nammassinnaasut pillugit najoqqutassianik misissuinissaq ineriartortitsinissarlu, 

taamaalillunilu siunissami inissiat aserfallatsaalineqarnissaannik, peqqinnartuunissaannik 

naleqquttuunissaannillu qulakkeerinissamik siunnerfigineqarpoq, Tamatumalu 

peqatigisaanik ineqarnermut tapiissutinik iluarsiinikkut inoqutigiit akissaatikitsut 

akiliisinnaanerilu eqqarsaatigineqassapput. 

Illorput 2000 sanariaaseq qangatoortoq 95-5 atorlugu sanaartorneqartarnissaat ilanngullugu 

aaqqissuuteqqinneqartariqarpoq, isorliunerusuni illoqarfinnilumi minnerni 

inissaqarniarnikkut inussuttorpassuarnut iluaqutaassammat. Aamma Nunatsinni maannakkut 

pissutsit eqqarsaatigalugit piffinni assigiinngitsuni inissaaleqilersarneq annertumik atuuppoq, 

aammalu avannaani nunaqarfiit ilaani inissaaleqineq pissutaalluni illumi ataatsimi ilaqutariit 

inupassuullutik najugaqatigiittariaqartarput, ilaatigut peqqinnanngilluinnartumik. 

Tamannalumi aamma uppernarsineqartuarpoq naapaateqalersarnerit takkuttartut 

eqqarsaatigalugit. Meeqqat inuusuttuaqqallu toqqissismallutik peroriartornissaat 

pingaartilluinnarparput, taamaammat nunatsinni kikkut tamarmik ineqarnikkut 

ajunngitsiumik inissisimanissamut periarfissaqarnissaat pingaartorujussuuvoq. 

Taamaammat naalakkersuiisunut inatsisartunullu piumasaraarput Nammineq illulioriaatsip 

qanga pitsassuarmik naammassisaqarfiusartup atuuteqqilernissaa sulissutigineqassasoq. 

Siunnersuuteqartoq ilumoorpoq oqarami inissianik sanaartornermi akitigut inissisimaffiit 

ullumikkut nunatsinni qaffasippallaarujussuarput tamannalumi aamma Inatsisartuni 

maannakkut arlalerialerluta taakkartortarparput, piumasarisarlugulu sanaartornermi akit 

qaffasinnerpaaffilerneqarsinnaanerat nalilersoqqissaarneqartariqartoq, tassami taanna 

ineqarnermut akinut aalajangiisuulluinnartarmat. 

Parii Naleqqamiit manna iluatillugu Naalakkersuisunut kaammattuutigissuarput maannakkut 

misissuinerit ingerlanneqareersut aamma atorluarlugit Ineqarnikkut akitigut inuiaqatigiit 

aningaasqarniarnerannut naapertuuttumik aaqqissuusineq ingerlateqqullugu, soorlu aamma 

ineqanermut tunngasutigut suliaqarnerit arlallit ingerlanneqareersut. 

Ineqarneq pillugu Partii Naleqqamiit oqallisissiarput ukuaq manna 

kinguaattooqqittoqanngippat sammisussaagatsigu tassuuna aamma 

saqqummiussaqartussaagatta, taamannak oqaaseqarluta siunnersuutip 

aappassaaneerneqannginnermini sanaartornermut atatsimiititaliami suliarineqarnissaa 

innersuussutigaarput.  


